
man!... (passeggiando agitato per la scena). L'é
mëgio che me ne scappe... e poi chi s'é visto s'é visto
(p. andare s'incontra in Falampi che lo arresta).





SCENA VIII.




FALAMPI e detto.



Fal. (burbero). Son chì mi...

Pip. Me ne rallegro, se veddiemo ciù tardi (p. p.)

Fal. (fermandolo). Vegno da Zena.

Pip. E mi ghe vaddo... anzi ho ben ben premûa... se
veddiemo doman.

Fal. (trattenendolo). Oh no, sciâ no çerche de
scappâme, sacretonnerre (scuotendolo).

Pip. Me pâ che sciâ porrieiva usâ de âtre manee.

Fal. Mi son militare, e-e cose no-e diggo due votte.

Pip. Se sciâ l'é militare, mi nö son...

Fal. Aoa basta, ghe diggo! Sciâ no vedde che son chì
che me têgno? sciâ se dovieiva accorze da-i mæ êuggi
che no ghe vêu ciù ninte a dâ fêugo ä minn-a e fâme
scciûppâ?

Pip. Ma cose diao sciâ se sente?

Fal. Ah! cose me sento? sciâ me domanda cose me
sento? doppo tûtto quello che sciâ m'ha fæto a mi?
doppo l'azion che sciâ l'ha commisso?

Pip. Ma mi no capiscio.

